
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ կետի պահանջների, և ղեկավարվելով Հայաստանի Հանրապետության  կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ կետով Հայաստանի Հանրապետության  կառա​վարությունը որոշում է.
1. Թույլատրել Հայաստանի Հանրապետության տրանսպորտի և կապի նախարարության «Տրանսպորտի ծրագրերի իրականացման գրասենյակ» պետական հիմնարկին 2015 թվականի հունիսի 16-ին կնքված Ա/ճ Մ-3, Մարգարա - Վանաձոր - Տաշիր - Վրաստանի սահման կմ137+200 - կմ141+000 հատվածի հիմնանորոգման N ՏԾԻԳ-ԲԸԱՇՁԲ-2015/2ՃՀ-3 պետական գնման պայմանագրի շրջանակներում կնքել համաձայնագիր, սահմանելով, որ պայմանագրով նախատեսված կատարման ենթակա մնացորդային աշխատանքները Կապալառուի կողմից իրականացվելու են 2015 թվականին, որոնք կարող են ընդունվել Պատվիրատուի կողմից՝ պայմանով, որ  դրանց դիմաց վճարումներն իրականացվելու են 2016 թվականին:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հ Ի Մ Ն Ա Վ Ո Ր ՈՒ Մ

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին որոշման նախագծի ընդունման

1.1 Կարգավորման հարաբերությունների ներկա վիճակը և իրավական ակտի ընդունման անհրաժեշտությունը (նպատակը)

ՀՀ տրանսպորտի և կապի նախարարության «Տրանսպորտի ծրագրերի իրականացման գրասենյակ» պետական հիմնարկի և համատեղ գործունեություն համաձայնագրով գործող «Սիսիանի ԲՈՒԱՏ» ՍՊԸ և «Վառմաշ» ՍՊԸ-ից կազմված  կոնսորցիումի միջև 2015թ. հունիսի 16-ին կնքվել է Ա/ճ Մ-3, Մարգարա - Վանաձոր - Տաշիր - Վրաստանի սահման կմ137+200 - կմ141+000 հատվածի հիմնանորոգման N ՏԾԻԳ-ԲԸԱՇՁԲ-2015/2ՃՀ-3 պետական գնման պայմանագիրը (այսուհետև՝ Պայմանագիր)՝ 455 994 946 ՀՀ դրամ ընդհանուր գումարով: Հաշվի առնելով այն հանգամանքը, որ Պայմանագրով նախատեսված աշխատանքների կատարման համար ՀՀ 2015թ. պետական բյուջեով նախատեսվել են ավելի քիչ ֆինանսական ֆինանսական միջոցներ, հետևաբար Պայմանագրով սահմանվել է, որ Պայմանագրով նախատեսված ընդհանուր աշխատանքների մնացած մասը կկատարվի դրանց համար համապատասխան ֆինանսական միջոցներ նախատեսվելուց հետո:  Կապալառու կազմակերպությունը դիմել է «Տրանսպորտի ծրագրերի իրականացման գրասենյակ» պետական հիմնարկին՝ առաջարկելով 2015թ. իրականացնել պայմանագրի ընդհանուր ծավալաթերթ-նախահաշվով սահմանված աշխատանքներն ամբողջ ծավալով, պայմանով, որ դրանց դիմաց վճարումներն իրականացվեն 2016 թ.-ին:

Առաջարկվում է թույլատրել Պայմանագրի շրջանակներում կնքել համաձայնագիր, սահմանելով, որ պայմանագրով նախատեսված կատարման ենթակա մնացորդային աշխատանքները Կապալառուի կողմից իրականացվելու են 2015 թվականին, որոնք կարող են ընդունվել Պատվիրատուի կողմից՝ պայմանով, որ  դրանց դիմաց վճարումներն իրականացվելու են 2016 թվականին:
 ՀՀ 2016թ. պետական բյուջեի նախագծում տվյալ ճանապարհահատվածի հիմնանորոգման մնացորդային աշխատանքների համար նախատեսված են համապատասխան միջոցներ:
Որոշման ընդունման իրավական հիմքը ՀՀ կառավարության 2011 թվականի փետրվարի 10-ի Գնումների գործընթացի կազմակերպման մասին N 168–Ն որոշման 1-ին կետով հաստատված գնումների գործընթացի կազմակերպման կարգի 3-րդ կետի դրույթն է, որի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել գնումների գործընթացի կազմակերպման կարգով նախատեսված կարգերի կիրարկման, ինչպես նաև հրավերի և պայմանագրի հիմնական պայմանների հետ կապված` գնումների գործընթացի կազմակերպման կարգի չնախատեսված նորմեր:
1.2 Կարգավորման առարկան


Որոշման նախագծի կարգավորման առարկան է 2015 թ. հունիսի 16-ին կնքված Ա/ճ Մ-3, Մարգարա - Վանաձոր - Տաշիր - Վրաստանի սահման կմ137+200 - կմ141+000 հատվածի հիմնանորոգման N ՏԾԻԳ-ԲԸԱՇՁԲ-2015/2ՃՀ-3 պետական գնման պայմանագրի շրջանակներում համաձայնագրի կնքումը:


1.3. Իրավական ակտի կիրարկման դեպքում ակնկալվող արդյունքը

Որոշման կիրարկումը թույլ կտա ավարտել Ա/ճ Մ-3, Մարգարա - Վանաձոր - Տաշիր - Վրաստանի սահման կմ 137 + 200 – կմ 141 + 000 հատվածի հիմնանորոգման աշխատանքները: 

Տ Ե Ղ Ե Կ Ա Ն Ք

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին   որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին  որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին  որոշման ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին
Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին որոշման ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

Ց Ա Ն Կ

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին   որոշման նախագծի հեղինակների (մշակողների)

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին  որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի իրավաբանական վարչության և «Տրանսպորտի ծրագրերի իրականացման գրասենյակ» պետական հիմնարկի կողմից:

Ց Ա Ն Կ

Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին   որոշման նախագիծը

Հայաստանի Հանրապետության կառավարության «Գնման պայմանագրում փոփոխություն կատարելու թույլտվություն տալու մասին  որոշման նախագիծը մշակվել է Իրավական ակտերի մասին և Գնումների մասին Հայաստանի Հանրապետության օրենքների, Հայաստանի Հանրապետության կառավարության 2011 թվականի փետրվարի 10-ի Գնումների  գործընթացի կազմակերպման մասին N 168-Ն  որոշման հիման վրա:

Գ.ԲԵԳԼԱՐՅԱՆ

